Amantii Kiristyaanaa Haaqayyabannu

Tajaajila Kristiyaanaa LHM - Itoophiyaa

Kutaa 1 8
Barumsa 2ffa2
Macaafota Qulqulluu

Caaffanni qulqullaa’aan hundinuu geggeessaa hafuura Waagayyootiin caafame
Ximootewos 3:16

Barumsi dhugaafi amantiin dhugaa macaafa qulqulluu keessaa argama.
Hundeen amantii kristiyaanaa inni jabaan kan dhaabates macaafa
qulqulluurratti, kanaaf eenyumtillee barumsa sagalee Waaqgayyoorratti hin
hundoofnne yoo nuuf dhiyeesse fudhachuun nu irra hin jiru. Bara jireenya
keenyaa hunda Macaafa qulqulluu ibsaa miillaa keenyaafi ifa karaa keenyaa
godhachuu gabnna.

Namootni tokko tokko sagalee macaafa qulqulluu caalaa yaada, mullaata fi
abjjuu mata isaani ibsuu barbaadu. Garuu macaafa qulqulluu ballinaan yoo
gayyabanne yaada mata keenyaafi kan biroo gidduu garaagarumma jiru sirritti
hubachuu dandeenya.

1. Macaafnni Qulqulluun Attamitti Barreeffame?

Geggeessa Waagayyootiin raajoonifi ergamooni caaffata qulqulla‘aa
barreessuu dandaaniiru. Kan ibsamefi barreeffame isa Waagayyoo sammuu
raajootaafi ergamootaa keessa kaa'e geggeessaa hafuura qulqulluutiin waan
barreeffameef sagaleen achi jiru hundinuu sagalee Waagayyooti.
Macaafichas bara sana afaan isaanitiin barreessan. Garuu waggoota darban
kana afaanota hedduutti hilkkame jira. Macaafa afaan keenyaan dubbifannus
yoo ta'e isuma Waagayyoo jalagabarratti raajootaaf ibse sagalee
Waagayyooti.



3.

...... iIsa dubannu dubbii hafuurichaatiin malee barsiisa ogummaa namaatiin
hin dubbannu Qor 1ffaa 2:13

Waagayyo akkamitti warra macaaficha barreessan geggeesse?

Warri macaaficha barreessan maal barreessuun akka isaanirra jiru hafuurri
qulqulluun isaanitti agarsiisa ture, kanaaf waan barreessan sana irratti
beekumsa kan hin gabaanne yoo ta'ellee waaqayyo isaaniif ibsa ture. Qor.
1ffaa 2:7-11 Waan barreessan sana ijaan argu turan yohaannis 1ffaa 1:1-3
Lugaas 2:3 kanaaf akka madda ragaatti fayyadamuudhaan dhimmoota adda
addaa yoo barreessanillee geggeessan caafatichaa hafuura qulqulluu akka
ta'ee hubachuu gabnna.

Raajjii dubbachuun takkaa jaalalaa namaatiin hin taane... Qor. 2ffaa 1:21
Dabalataan: - S.Ba'uu 4:12, Isaayyas, 50:4 Ermiyaas, 5:14 Maatewos 10:18

Quunnamttiin macaafa Qulqulluufi caaftoota Caafata qulqulluu

gidduu ture maal fakkaata ture?

4.

Caaftoni macaafa qulqulluu bara isaani hundumaa hafuura Waagayyootiin
geggeeffamani barreessaa turan. Haa ta'u malee caaffata biroos kan
barreessaa kan jiran yemmuu ta'u barreeffama qulqulluu garuu geggeessa
hafuura qulqulluu yemmuu argatan gofa barreessuu turan

Bara kana keessaa macaafota qulqulluu dabalataan akka caafaniif

waagayyo caaftoota kaasee gabaa laata?

Deebiin gaafichaa "Hin jiran" kan jedhuudha sababiinsa waaqgayyo abdii
akkasii hin kennine kanaaf caafata dabalataa barreessuuf mull'aata eeguu
hin gabnnu, macaafni amma harka keenya keessa jiruu guutuudha.
Qajeelfamoonni jireenya keenyaaf nu barbaachisanfi waa'ee fayyina karaa
gooftaa keenya lyyesus kristoos arganne sana kan nu barsiisan caafanni
hundinu achi keessatti argamu. Bara kana addumaan (Dabalataan) ni
barbaachisa jedhame waldaadhaaf, lubootaaf, duree hawwasaatiif ykn
go'atootaaf sagalee haaraan kenname hin jiru. Caafatichi qulqulluunis
dhimmoota hedduu guyyaa guyyaadhaan ilmaan namaa quunnaman
tokkoon tokkoon isaatiif ifatti ibsa kennuu yoo baatellee amantiifi jireenya
keenyaaf kan barbaachisan hunda akkasumas keessumaa iyyuu jireenya
bara baraa ilaalchisee yaada guutuu gabatee jira.

Ani kana kanan caafe nama dubbii macaafa kana keessatti raajii dubbatame
dhaga'u ... mul'ata yoh. 22:18

Bara duriitti waaqayyo si'‘a baayyee karaa garaagaraatiin, raajotaan abboota
keenyatti dubbateera. ... Iroota 1:1-3

Macaafni Qulqulluun dogongora gqabaa laata?

Macaafnni qulqulluun sagalee Waagayyoo waan ta'eef dogongora hin gabu.
Haata'u malee namootnni tokko tokko dhimmoota seenaa caafaticha
keessatti eeraman irratti xiyyeeffatu kaan immoo akka kitaaba barumsaatti
ilaalu, garuu nutti sagalee waagayyo biraa ergame ta'uusa beeknnee
guutummaatti amantiidhaan fudhanna, sagaleen achi keessa jirus afoola
utuu hin ta'iin, sagalee wagayyoo qofa ta'uusaafi barumsi achi keessaa
argannuus dhugaa ta'uusa hubachuu gabnna.

Kutaa Macaafa Qulqulluu keessaa tokko tokko hubachuun maaliif

namatti ulfaataa?

Yeroo macaafa qulqulluu gayyabannuu gaaffilee dhiyaataniif lubichi ykn
sooraan deebiisaa akka kennuu hin dandeenye yoo ibse namootni
ajaa'ibsiifatan jiraachuu danda'u, kunis lubichi ykn sooraan gaafilee
caafaticha irratti dhiyaatan hunda deebisuu gabu jechuu dhaan amantoonni
kan eegamu hin gabnne waan irraa eganiifii dha.

Kanaaf, caaffatnni qulqulluun dhimmoota murteessaa taan irratti baayyee
haala ifa ta'een barreeffamuusa hubachuun barbaachisaadha. Fkn. Waa'ee
jireenya bara baraafi fayyina irratti maal gochu akka gabnnu nuuf ibsa.
Kutaan caafatichaa tokko tokko garuu hubachuudhaaf kan ulfaatan fi
geggeesitooni waldaa tajaajiltoonni cimoon illee beekuudhaaf kan isaan
rakkisu ni jira. Kutaa akkasi kana kutaa yaadirmee walfakkaatu gabu waliin
dubbisuudhaan hiikafi hubannoo fooyyi gabu argachuun ni dandaama.

Ammas dubbii raajonni dubbatan kun caalchisee nuuf cime.... Pheexiroos
2ffaa 1:19
Dabalataan: Farssa D. /19/:8:119:105:119:130 Machafaa Fa. 6:23

Macaafa Qulqulluun Caafatoota biroorraa addaayi?

Eeyye adda (garaagara) sagalee Waagayyoo waan ta'eef amantii fayyina
keenyaaf ta'us karaa sagalee kanaa qofa waan argannuuf, barreeffamoota
hedduun ilmaan namaatiin barreeffaman keessaa amantii akkasii gara
laphee namootaatti fiduu kan dandaan waan hin jirreefa adda ta'a.

Ani Wangeelatti hin yeella'u, inni humna Waagayyoo isa warra amantii
gaban hundumaa, ... Rooma 1:16

Dabalataan: - Eermiyaas 5:14:23:28 Hizigeel 37:7 Efessoon 6:17
Ibroota 4:12

Waagayyo Macaafa Qulqulluu maaliif nuuf kenne, sababa lamaaf
Innis,

1/ Akka kristiyaanatti haala ittijiraachuu dandeenyu akka irraa barannuuf
2/ Fayyisaa keenya gooftaa keenya lyesuus kristoosiin akka ittinarginuufi
isatti amanuudhaan karaa fayyina akka beeknnuuf.

Isaan kun garuu, Yesus, Kristoosicha, llma Waagayyoo ta'uu isaa akka
amantaniif ... Yohaanis 2:31
Dabalataan: - Roomaa 15:41 Qor 1ffaa - 10:11 Yohaanis 1ffaa 5:13

Macaafa Qulqulluu attamitti fayyadamnna?

Macaafa qulqulluu mana keenya keessa jiraachuunsa qofti waa'ee hin
baasuu, Garuu caafaticha dubbisuu, gayyabachuu, waldaa keessattis
yemmuu dubbifamuu, lallabamufi barumsi ittin kennamu dhageenye
ittinjiraachuu yaaluu gabnna. Sababiinsa yeroo gaddaatti jajjabeessaa, yeroo
rakkinaatti furmaata, yeroo jeequmsaatti nagaa kan nuuf kennu ta'uusa
yaadachuun barbaachisaadha. Fayyidaa guddaa inni qgabu kanas
dagachuudhaan namootni tokko tokko eebba macaaficha keessaa argamu
utuu hin argatiin hafu. Fakkeenyaaf Boraatii jala ykn sheelffiirra
kaa'uudhaan, kutaa caafatichaa keessaa luqqgisii tokko waraqarratti
barreessuudhaan akka kudhaamaatti hojjechuu, Erbeefi cittuu gogaarratti
barreessani morma ijoollee isaanitti hidhuu, kaan immoo mana haaraa
jjaaruuf yemmuu eegalan dhagaa galee jala awwaaluudhaan hoijii bu‘aa hin
gabnneefi waa'ee hin baasnne raawwatu, kun hundinuu fayyida caafatichaa
wallaalurra kan maddeedha.

"Mucummaa keetii jalgabdee caaffata qulqullaa’aa isa kristos yesuusitti
amanuudhaan akka fayyitutti ... Xim/2ffaa 3:15:17

Dabalataan: - Maatewos 7:24 Qor 1ffaa 2:61 Qor 1ffaa 12:8
Yaa'igoob 3:17

Xumura Kutaa 1 @@ Barumsa 2 ffaa

Gaaffiiwwan kana afaaniin deebisuuf yaali, yoo sirakkise barumsicha keessa
deebii ilaali.Deebiicha yemmuu ati nuuf ergitu nuyis gabxii kee barumsa
itti'aanu duukaa siif ergina. Gooftaan si haa'eebbisu.

Gaaffiiwwan Barumsa 2/
Deebii Sirrii Ta'e Kenni.

. Waagayyo burgaa Caaffata qulqulluu ta'uusa kan ibsu luqqgisii macaafa
qulqulluu keessaa bakka kami

. Barumsi Caaffata qulqulluu gegeessaa hafuura qulqulluutin kan
barreeffaman malee seenaa, teessuma lafaa ykn argannoo go‘annoo
saayinsiirratti hundaa'uudhaan kan gopha'aan miti (Dhugaa) Ykn (Soba)

. Namootni caafata qulqulluu akka barreessaniif Waagayyo attamitti isaan
dadammagsse.

. Caaftonni caaffata qulqulluu barreeffamicha akka sagalee Waagayyootti
afaan isaanitiin gopheessan (Dhugaa) Ykn (Soba)

. Caaftonni beekamoon barreeffama isaani keessatti waan ija isaanitiin hin
argiin barreessaniiru, garuu hafuurri qulqulluun mulliseeraaf
(Dhugaa) ykn (soba)

. Macaafnni qulqulluun guutuudha kanaaf ittidabaluu ykn irraa hirrisuun
sirrii miti. (Dhugaa) ykn (Soba)

. Macaafnni Qulqulluun waan biyya lafaa kana tokko tokkoonsa irratti hin
dubbatu ta'a garuu waa'ee amantii fi jireenya bara baraatiif kan
barbaachisu hunda guutumatti keessaa argachuu dandeenya

(Dhugaa) Ykn (Soba)

Deebii Dhugaa ta'erratti mallattoo (V)

8. Caafatnni qulqulluun " Ifa" yemmuu jennu

() A. Iccitii (Dhokssaa) amantii hunda sammuu keenyaan hubachuu
dandeenya jechuudha.

() B. Kutaan macaafa Qulqulluu tokko tokko hubachuudhaaf kan nutti
ulfaatan yoo ta'ellee barumssi fayyina keenyaaf nu barbaachisaan
haala salphaatti hubachuun dandaamuun barreeffamani jiru.
(dhugaa) Ykn (Soba)

() C. Macaafenni qulqulluun geggeesitootaa waldaatiif guutummaatti ifa
waan isaaniif ta'eef hilka macaa fichaa hubachuudhaaf deggerssa
isaani qofa eegun (Dhugaa) Ykn (Soba)

9. Macaafonni biroon kan gochuu hin dandeenye garuu macaafni

10. Waaqayyoo kennaa macaafa qulqulluu namootaaf kenne, kanaaf sababii

inni guddaan maali

Maqgaa
Lakk

Teessoo

To'ataa

